
JAS TEO (Me'phaa Xma'íín)  
 
 

JAS  

 

Ìyììç ndíi nìçni  

Santiágúç  

1  
1
Ikhúún ñejunç Santiágúç wì 

nàçnimbàçwìì Anà Mekhuíí kamí 

Xàbù-Nikhii Jesukrístú.  

Nàxìwiáançlaç ikháanç wì mbá 

ùwàç ìjmà inii ìjììn xàbù Israéél 

ñejuanlaç, wì nìwìýgáráçáançlaç 

mbájndi numbaaç.  

Gagi áraxtaa ndíndù narígá ajngáa  
2
Àýguìnç ñejuanlaç, gagi 

ákhuwáanlaç ndíndù nanújýgalaç 

mbaça inii ajýgáa, 
3
numuu ndíi 

ndùyàà má ikháançlaç, ndíi ndíndù 

nanújýgalaç ajýgáa jmàà numuu ndíi 

nùnìmbàlaç, ikhaa ruçkhuíin nàçni ndíi 

màçni akhii àjkiànlaç. 
4
Gàxí ndíi màçni 

akhii àjkiànlaç, mundíi màçni 

káxiáanlaç kamí khañáaç, mundíi 

ndìtháan ndàà ndíi gáçyálaç.  

5
Múndíi mbáa wì ikháançlaç 

nàýguá gíçdoo xtàkhùmà ndíi méjánç, 

àndàçà náa inuu Anulúç Mekhuíí, 

numuu ndíi ikhaa naxnúún mbá 

xógíinç àjndù nàjýgùtígúú, ndìtháan 

tsíwìjìjtùùn kamí màkhánáá wì 

nàndàçà. 
6
Múndíi àndàçà jmàà mbá 

káxì àjkiùùn, xáçni àjmàà àjkiùùn 

numuu ndíi wì nàçni àjmà àjkiùùn, 

xóo khaçniiç èmbùxùù iya-àphà 

khaçniiç ñejuunç numuu ndíi ndíndù 

naxmájtaa ìýáç nàjkàkhayóo gìì kamí 

nàjkàkhayóo ñuçúún. 
7
Xàbù wì nàçni 

xuçkhuíin, xándxaçwámina ndíi 

màkhánáá ndíi Xàbù-Nikhii Mekhuíí 

maxnúu. 
8
Xàbù wì nàçni àjmà 

àjkiùùn majpú náýgí-eçni eriçkhuu 

xógí ndíi màçni.  

9
Dxájulúç wì miýgínáa ndàà ndíi 

gíçdoo, gagi gaxtáa ndíndù Anulúç 

Mekhuíí nakhuxììjleç muu màgìçdoo 

numuu. 
10

Ìndóó dxájulúç wì jpú 

gíçdoo rá, gagi gaxtáa ndíndù Anulúç 

Mekhuíí nakhuríguíi àjndù mbaííç, 

numuu ndíi ikhaa mànújýgoo xóo 

mbá rìçyùù iná. 
11

Numuu ndíi ndíndù 

nagájnuu àjkàç majpú mijka eçni, 

nujndooç iná, nàrìgúu rìçyùù, kamí 

nàçnimbátígà yexuu, xukhuíin khaçniiç 

màmbárígààlaç maýgaa xàbù wì jpú 

gíçdoo jmàà mbá xógíç ñejunç ndíi 

nàçni.  

12
Tsímáá lá xtáa xàbù wì 

nàçýgòò nàwìjìjtùùn ndíi mixkawiç 

ndíi nàçnirájáaç, numuu ndíndù 

áçýgòò mànújýgoo ikhíí, màbrìgúulaç 

ndíi ndaçya khámuu ndíi Anulúç 

Mekhuíí nikhudaminaç jmàà numúún 

wì nandóón khuyáá. 
13

Ndíndú mbáa 

nàgùmarájáaç. Xáçthén ndíi Anulúç 

Mekhuíí èçnirájáaç, numuu ndíi Anulúç 

Mekhuíí xáxóo màgùmarájáaç jmàà 

ndíi mixkawiç, kamí ikhaa tséçnirájáaç 

nìmbáa. 
14

Numuu ndíi mámbáa 

nàgùmarájáaç ndíndù natsuaçaan náa 

aúun àjkiùùn ndíi mixkawiç màçni 

kamí naxmáýguáçààn nàjkàkhayáa 

màçni xuçkhuíin rá. 
15

Àçkhuìnç ndíi 

mixkawiç rá, ìndáwáá ndíndù 

nìjuàçaan náa aúun àjkiùùn xàbù, 

ikhú nawatáxìì áçkhán, ndíndù nikhii 

áçkhán rá, ikhaa ruçkhuíin 

nàjkàkhayáa xàbù náa màkhàñúu.  

16
Àguìnç wì nandoç khàñùù 

ñejuanlaç, xunìnduwamíjná lá. 

17
Xógíç xtamínúç ndíi méjánç ndíi 

nùdrígúlúç kamí xógíç xtamínúç ndíi 

khañiiç jmbu náa Anulúç Mekhuíí 

èçkhà, náa Anà wì niçnii àçguàànç 

mekhuíí, ikhaa ndíi tsíriçkhuminaç 

kamí raçkháaç xóo ndájkua ndíi 

nariçkhuminaç nindxuu. 
18

Ikhaa, 

nìçninuxiáánlúç jmàà majñuun ajýgóo 

ndíi ajkuun, numuu ndíi xuçkhuíin 

nindoo ikhaa, mundíi màñejunlúç 

gìçniááç náa (((inuu mbayuuç rígì))).  

Ùçnìmbáníílúç ndíi nùçdxawíín  

19
Ikhaa jýgóoç, àýguìnç wì 

nandoç khàñùù ñejuanlaç, mbá 

xógiáanlaç ùçgíç cháçwanlaç 

mùdxawíín gìnii, ùwaçthèèn ndíi 

mùthàn, xákhiçnáaçlaç mbá náchà. 

20
Numuu ndíi tsiwaýguuç xàbù 

numbaaç tséçni ndíi jmbu ndíi nandoo 

Anà Mekhuíí. 
21

Ikhaa jýgóoç, ùnìñááç 

xógíç ndíi mitsaga kamí ndíi kajtííç 

ndíi mixkawiç, mundíi xuçkhuíin 

mùxùrígúmíjná mùdrígú ajýgáa ndíi 

khìçdu náa aúun àjkiànlaç, ikhaa 

ruçkhuíin màçndoo màçnikhríyààç 

ámiànlaç.  

22
Múú ùnìlá ndíi naçthén náa 

ajýgóo Anulúç Mekhuíí, ràçkháaç 

ìndóó nùdxawíín kamí 

nùnìnduwamíjná má ikháançlaç. 

23
Numuu mí múndíi ìndóó 

nùdxawíín kamí tséní ndíi naçthén 

ikhaa, xóo mbáa xàbù wì nayexuu 

inuu náa niwanç khaçniiç ñejuanlaç. 

24
Numuu ndíi nayexìmínáç ìndóó 

ikhaa, àçkhuìnç nàjkàà, kamí nachà 

egumuu xóo khaçniiç ñejuunç 
25

Xóo 

má wì nayexuu méjánç xtáýgoo ndíi 

jmbu mbòç, ndíi nàçnikháwíin xàbù, 

kamí ikhí xtáa tsejtsíí mbiçi, ràçkháaç 

ìndóó naçdxauun kamí nagumuu, 

ikhaa xàbù ùçkhuìnç wì nàçnimbánuu 

ndíi naçthen náa xtáýgoo. Ikhaa bìgìì 

wì màgùmatsajkunrámaaç náa ndíi 

nàçni.  

26
Mí muu mbáa nàkhùmù ndíi 

nàçnimboo méjánç khaçyoo Anulúç 

Mekhuíí náa majñalaç ikháanç, kamí 

tsíñèùùn rauunç ndíi naçthén, 

nàçninduwaminaç má ikhaa. Ndíi 

naçthén ndíi nàçnimboo ikhaa, 

ràgíçdoo numuu ndìtháan. 
27

Ndíi 

màthànìmbààç ndíi mikhaçu kamí ndíi 

ràgíçdoo ndíi ýgiçtsin náa inuu Anulúç 

Mekhuíí ikhaa ñejuun rígì: 

Màthàmbáñúú ijín-wáça kamí uçú-

xuáça náa aúun tsiçýgíná náa 

khúwèèn, kamí màtièwàmínáç 

xáthàndáwàminaç ndíi mixkawiç ndíi 

ríga náa inuu numbaaç.  

2  

Xúní mixtiçkhuiin xàbù wì màçndalaç 
khùñòòn  

1
Àýguìnç nindxalaç, ndíi 

nùnìmbàlaç jmàà numuu (((Xàbù-

Nikhii Jesukrístó))) wì ìwáá ú 

ñejuunç, xúní lá mixtiçkhuiin xàbù 

mbòç. 
2
Mí múndíi náa 

uçwádxájkianlaç nàtòçòò mbáa xàbù 

tráçà àjuànç ndíi naxpíbiç náa ñaúunç 

kamí àjndù mikháyuúç xtíñuun, 

xuçkhuíin máç nàtòçòò mbáa xàbù wì 

miýgínáa xtíska xtíñuu maýgaa. 

3
Àçkhuìnç, ràçkháaç muu tháán 

èyàmajkuíí wì mikháyuúç xtíñuu 

kamí nùthààn: Araçúún náa méján 

gìì ikháán, kamí wì xàbù-ýgínáa 

nùthààn: Añejúún má àçkhuìnç 

ikháán, ò araçúún má mbayííç 

àkhuìnç mbòç. 
4
¿Lá ràçkháaç nùnì 

mixtiçkhueen xàbù náa majñalaç 

ikháanç kamí mixkawiç xtàkhùmàlaç 

èràjuàç jmàà numúún xàbù xuçkhuíin 

róç?  

5
Àýguìnç wì nandoç khàñòòn 

ñejuanlaç, ùdxawíín rígì: ¿Lá ràçkháaç 

Anulúç Mekhuíí niraçwíin xàbù-

ýgínéen wì khúwèèn náa numbaaç 

rígì, mundíi màgìçdoo numúún jmàà 

numuu ndíi nunìmbòòn kamí ikheen 

màtàçàánç náa nathánñéjunç Anulúç 

Mekhuíí, ndíi nikhudaminaç jmàà 

numúún wì nandóón khuyáá róç? 

6
Múú ikháançlaç nùnìmajtiiç wì xàbù-

ýgínáa. ¿Lá ràçkhéenç xàbù wì 

wáçdáá ùçkhuìnç enìýgínáançlaç, kamí, 

lá ràkháaç ikheen má ñejúúnç wì 

nùxmàjtáançlaç nagúnkhudáançlaç náa 

inuu uçwá-ñejunç róç? 
7
¿Lá ràçkháaç 

ikheen má ethanwéñíín mbiçyuu 

Krístó wì nùnìmbàà má ikháançlaç 

róç?  

8
Mí múndíi ajkuun ndíi 

nùnìmbáníín xtáýgoo ndíi jpú jmbu 

xóo má ndíi naçthén náa khìçtháán 

nu: Àçndááç xtayáá dxájuaaç xóo ndíi 

nandaaç xtayaminaç má ikháán, 

méjánç má ènì xuçkhuíin rá. 
9
Ìndóó 



teo  JAS  2 

JAS-Santiago_teo-Xma'iin_2doBorr_(16dic'08) P-Lengamer.docx           14-Oct-2009           20:32          i. 5 (13 x.) 

mí múndíi nùnì mixtiçkhuiin xàbù 

mbòç, nùxùçdámìjnà áçkhán, kamí 

gímáaç áçkhán náa xtáýgáuu Anulúç 

Mekhuíí xuçkhuíin rá. 
10

Numuu ndíi 

àjndù tsáá má wì nàçnimbánuu mbá 

xógíç xtáýgoo, indóó mí múndíi 

táçnimbánuu mbá xtáýgoo án, 

nakhudaminaç áçkhán jmàà numuu 

mbá xógíç xtáýgoo xuçkhuíin rá. 

11
Numuu ndíi ikhaa wì niçthén: 

Xáthànìmbááç jmààç ìmbàà xàbù, 

niçthén má maýgaa xáthàxíyáa xàbù. 

Ikhaa jýgóoç xúgì rá, mí múndíi 

tsíthanìmbááç jmààç ìmbàà xàbù, 

kamí nathaxíyáa xàbù rá, àçkhuìnç 

ndíi nithaxúdaminaç áçkhán jmàà 

numuu xtáýgoo xuçkhuíin rá.  

12
Xóo má ndíi nùthàn, xuçkhuíin 

má gúní, xóo xàbù wì mìxtràjuàç 

jmàà numúún jmàà majñuunç 

xtáýgoo ndíi nàçnikháwíin xàbù. 

13
Numuu ndíi xàbù wì tágawíinç 

àjkiùùn khañúún àýguììn, xuçkhuíin 

máç ndawaa tsáa ágawíinç àjkiùùn 

khayooç maýgaa mbiçi ndíndù 

mìxtrajuaç jmàà numuu. Kamí wì 

naýgawíinç àjkiùùn khaçñúún àýguììn 

rá, màçýgòò màkhríyààç náa 

mìxtràjuàç jmàà numuu.  

Ndíi naçnimboo xàbù nakujmaa náa ndíi 
naçni  

14
Àýguìnç ñejuanlaç, ¿Ndíí lá 

gíçdoo numuu múndíi mbáa naçthén 

ndíi nàçnimboo khayooç Anulúç 

Mekhuíí, kamí tséçni ndíi méjánç rá? 

¿Lá màçýgòò ndíi naçnimboo 

ruçkhuíin màçnikríyààç róç? 
15

Rígáa lá 

múndíi mbáa dxájulúç xàbù-iya ò 

múndíi mbáa dxájulúç àçgùç ndàà 

xtíñuu magúuunç, kamí ndàà ndíi 

mìkhù mámbá mbiçi rá. 
16

Àçkhuìnç 

mbáa wì ikháançlaç naçthúun: 

<<Méjánç ídxúuçlaç, atagíiçlaç xtíñaaç 

ndíi mijka, kamí atatsiçtsu àjndù 

màgìçmaaç>>. Kamí tsíraxnááç ndíi 

ndayóoç jmàà numuu xuyuuç rá, 

¿Ndíí lá gíçdoo numuu ruçkhuíin rá?. 

17
Xuçkhuíin má khaçniiç ndíi 

naçnimboo xàbù maýgaa, múndíi 

tséçni ndíi méjánç ndíi gíçmaa màçni, 

náýguá eçya ndíi naçnimboo khaçniiç 

xuçkhuíin rá.  

18
Mú mbáa xàbù màçndoo 

maçthén: Ikháán nathanìmbààç, kamí 

ikhúún nànì ndíi méjánç. Atasýgájmuç 

ndíi nathanìmbààç, kamí 

xáthàsýgajmúç ndíi méjánç ethanì. 

Xóo má ikhúún rá màsýgàjmáaç ndíi 

nànìmbòç xuçkhuíin má ndíi méjánç 

ènì maýgaa. 
19

Nathanìmbààç ikháán 

ndíi mbáwíí Anulúç Mekhuíí ñejuunç 

maç, méjánç má ethanì. Maýgeen má 

ìýá-xkáwììnç nunìmbòòn kamí 

namíñúún àjndù nawéçeen.  

20
Xánindxaaç xóo xàbù wì 

tséçyoo mbá khayuuç, numuu ndíi 

xàbù wì naçnimboo, múndíi tséçni 

ndíi méjánç, ndàà ndíi numuu 

nditháan. ¿Lá nandaaç màthàyàà 

náa numuu rá?. 
21

¿Lá ràçkháaç 

Anulúç Mekhuíí ndiçyoo xìçñúlúç 

Abraám ndíi mbáa xàbù jmbii 

ñejuunç ndíndù nixnáxíi açdióo Isaák 

náa inuu xtajtsí ndíi màçni tsiýgejñaç 

róç? 
22

Nithayáá maç, ndíi niçnimboo 

xàbù mbá çnduç nimbánuu jmàà ndíi 

niçni ndíi méjánç. Ndíi niçnimboo nìçni 

káxì jmàà numuu ndíi nìçni ndíi 

méjánç. 
23

Xuçkhuíin khaçniiç 

nimbánuu ajýgóo Anulúç, ndíi naçthén 

xígì: <<Abraám nìçnimboo khaçyoo 

Anulúç Mekhuíí, kamí ndiçyoo ndíi 

xàbù jmbii ñejuunç>>, àçkhuìnç 

nigùmbiçíí xàbù wì nambáxúu jmàà 

Anulúç Mekhuíí ñejuunç. 
24

Ikhaa 

jýgóoç ndùyàà ikháanç xuçkhuíin rá, 

ndíi xàbù nàgùmajmbii jmàà ndíi 

nàçni ndíi méjánç, ràçkháaç ìndóó ndíi 

naçnimboo.  

25
Xuçkhuíin má khaçniiç nìçni 

Raáb maýgaa àçgù wì nàçnimbááç. 

¿Lá ràçkháaç nìgùmajmbii ndíndù 

nìçni ndíi méjánç ndíi nìbrìguíin xàbù 

wì kixúýguèènç muyama, kamí 

nikhuçmeen nigúúnç jmàà ìmbà 

khambaa róç?. 
26

Ikhaa jýgóoç 

xuçkhuíin rá, mí múndíi náa xuyuuç 

xàbù ndàà xìç tséçya xtáa xuçkhuíin 

rá. Xuçkhuíin má ndíi naçnimboo 

xàbù maýgaa, mí múndíi tséçni ndíi 

méjánç tséçya rígá xuçkhuíin rá.  

3  
Gíçmaa ndíi mùñèwààn ràjùnlúç  

1
Àýguìnç ñejuanlaç, xúnìmìjnà lá 

wéñuúnç mbaçáanç xàbù wì nùsýgáa 

náa majñalaç ikháanç. Numuu ndíi 

ndùçyáálúç ndíi ikháánçlúç jpú itháán 

akhii mìxtràjuàç jmàà numulúç. 

2
Numuu ndíi mbá xógiáánçlúç 

nùçthánwéñíínç mbáa xàbù mbaça 

nuthu. Múndíi mbáa tséthánwéñuunç 

dxájuu jmàà ajýgóo ndíi nàçni, ikhaa 

xàbù ùçkhuìnç wì majpú jmbii, 

màçýgòò màwìjìjthùùn mbá xógíç 

xuyuuç maýgaa.  

3
Ikháánçlúç gìì, nùxùçdáçlúç àjuànç 

náa raúúnç xùjkúç mundíi munìmbòòn 

khuyulúç, xuçkhuíin ndíi nandoo 

mùxùçméen maçgúún àjndù náa má 

nandolúç. 
4
Ùyàà xóo khaçniiç eçni ixì 

ndíi nàjkà náa inuu iyaç maýgaa, 

maske má àjdù mbàçù kamí akhii 

èjkàkhaguu ìýáç. Khìthánñééjuíínç 

jmàà mbá tsíçgíiç ixì ndíi mbiçyuu 

(((timón))), ikhaa jýgóoç wì 

nàjkàkhayóo, nàjkàkhayóo àjndù náa 

má nandoo ikhaa. 
5
Xuçkhuíin má 

khaçniiç ràjùùnç xàbù maýgaa, mbá 

xuwiç tsíçgíiç ñejuunç, majpú ràçkháaç 

muu tháán eçnímbàmínáç. ¡Ràçkháaç 

muu tháán mbàà xaná etsikhá mbá 

tsíçgíiç aguç! 
6
Kamí ràjùnçlúç xóo mbá 

aguç ñejuunç, mbá numbaaç ndíi 

khajnííç ndíi mixkawiç, ràjùnlúç rígá 

náa majñuunç xuyulúç, kamí 

nàçnigachíiç mbá xógíiç xàbù. 

Xuçkhuíin má nàçnigachúuç mbá xógíç 

mbiçi náa xtáa xàbù, kamí náa mujin-

khámuun èçkhà aguç ndíi nakha 

jmàà.  

7
Numuu ndíi mbá xógíinç xùjkú-

kharaçdeen, xùjkú-xnaç, àbùnç kamí 

xùjkú-jyaç wì khúwèèn náa iya-àphà, 

nawajtamántsíin kamí nàçni-mántsíin 

xàbù-numbaaç. 
8
Múú nìmbáa xàbù 

tséçýgòò gáçni-mántsíi (((manso)) ndíi 

ràjùùnç, xóo mbá ndíi mixkawiç ndíi 

xáçýgààç màñéjúntììn khaçniiç, kajtííç 

ndíi ajýgáa ndíi mixkawiç ndíi 

maxíyáa xàbù.  

9
Ikhaa nùçnìmbàà jmàà Anulúç 

Mekhuíí, kamí ikhaa nùçthánwéñúún 

jmàà xàbù wì nìgùma-khùmeen xóo 

má kiexuu Anulúç Mekhuíí. 
10

Mbóó 

má náa raunlúç nagájnuu ndíi méjánç 

kamí ndíi mixkawiç. Àýguìnç 

ñejuanlaç, ràgíçmaa màçni xuçkhuíin 

khaçniiç rígì. 
11

Lá màçndoo ndíi náa 

mbóó iduu iyaç, màçkhà iyaç ndíi 

migaç kamí màçkhà iyaç midiç róç. 

12
Àýguìnç nidxanlaç, lá màçndoo ndíi 

ixì-rugua, maxná xndúu ixì ndíi 

naxná sítiù róç. Ò màçndoo ndíi 

àjmà-uwaç maxná xndúu ixì-rugua 

róç. Xuçkhuíin má khaçniiç rígì, nìmbá 

iduu iyaç xáçndoo màçkhà iyaç ndíi 

midiç kamí màçkhà iyaç ndíi migaç 

maýgaa.  

 

Xtàkhùmà ndíi nàkhà náa xtáa Anulúç 
Mekhuíí  

13
¿Tsáá ñejuunç wì nakhroçoo 

kamí gíçdoo xtàkhùmùù ndíi méjánç 

náa majñalaç ikháanç rúç? Asýgájma 

jmàà majñuunç ndíi méjánç eçni, kamí 

ndíi mbáa xàbù wabaaç ñejuunç çyáá. 

14
Ìndóó mí múndíi naxíguálaç kamí 

nakhináaç àjndù naçni miçkhuun 

àjkiànlaç. Xúxùxímìjnà kamí 

xúnìnduwaç jmàà numuu ndíi 

(((ajkuun))). 
15

Numuu ndíi xtàkhùmà 

rígì ràçkháaç mekhuíí èkàjtaa, náa 

numbaaç rígì rígá, xtàkhùmà tsíxújkúç 

ñejuunç, kamí náa ixaa èçkhà ú. 

16
Numuu ndíi náa rígá tsixígú kamí 

ndíi náa nàgìçndùùn xàbù, ikhí 

tsímbáxùùn kamí kajtííç ndíi mixkawiç 

ègùma.  

17
Xóo má xtàkhùmà ndíi rígá 

mekhuíí rá, ndíi jpú gìnii rá mikhaçu, 

ndíi ìndáwáá rá tsíwaýguuç, méjáanç 

àjkiùùn, wabaaç, nagawíinç àjkiùùn, 

kamí ndíi méjánç eçni, ndàà gamíin, 

kamí ràçkháaç àjmà inuu. 
18

Mbá 

tsímáá èxtìçdu ndíi méjánç ndíi 

ajkuun, jmàà numúún wì nunì ndíi 

tsímáá.  

4  

Gùxnàxímìjnà náa Anulúç Mekhuíí  
1
¿Náá lá èçkhà ndíi nùgìçdàlaç 

kamí ndíi nùxnàmíjnáç ikháanç rúç? 

Lá ràçkháaç ndíi mixkawiç, ndíi rígá 

má náa aúun àjkiànlaç má ikháanç 

ndíi tsíniñalaç màkhùwáanç tsímáá 

róç. 
2
Nandalaç ndíi mùwaçdáá, kamí 

tsíkhánálaç ndíi mùwaçdáá. Nùradíin 

xàbù, kamí majpú naxíguáláç, 

tséçýgàlaç ndíi mùçguanú mùwaçdáá 

ndíi naçndalaç. Nùgìçdàlaç kamí 

nùxnàmíjná. Nàýguá èçýgàlça 

mùçguanú ndíi mùwaçdáá ndíi 

nànìguàlaç, numuu ndíi tsíndàçàà 

Anulúç Mekhuíí. 
3
Nùndàçà kamí 

tsídrígúlaç, numuu ndíi tsíndàçà 

méjánç, nùndàçà mundíi màjmálaç 

náa mixkawiç.  

4
¡Álá xàbù áçkhán ñejuanlaç! ¿Lá 

tséyàà ndíi màçndalaç wéñúuç khùyàà 

ndíi rígá náa inuu numbaaç rígì, 

ikhaa ruçkhuíin nàçni ndíi màrìga sýàç 

jmàà náa inuu Anulúç Mekhuíí róç? 

Ikhaa ýgóoç ndíi àjndù tsáá má wì 

nandoo màmbàxúu jmàà numbaaç 

rígì, nataxìì mbáa xàbù sýàç jmàà 

Anulúç Mekhuíí. 
5
¿Lá nàkhùmàlaç 

ndíi ajýgóo Anulúç Mekhuíí naçthén 

mbàç xúçkhuiínç chèç: <<Ndíi Xùùç 

ndíi nigíwánç náa aúun àjkiùnlúç 

màrìgá, ràçkháá tháán nandoo 

khaçyolúç róç?>>. 
6
Múú ikhaa Anulúç 

Mekhuíí, ràçkhá muu tháán 

embáyúlúç jmàà numuu ndíi mejáanç 

àjkiùùn khayolúç. Ikhaa jýgóoç 

naçthén náa ajýgóo:  

<<Anulúç Mekhuíí tsíyoo khañúún 

wì nùxùxìmìjnà,  

kamí naxnúún xtamínúuç 
wì 
nùxùrìgumìjnà>>.  

7
Ikhaa jýgóoç xuçkhuíin rá, 

ùxnàxímìjnà náa inuu Anulúç 

Mekhuíí, (((ùwajújtììn))) ixaa kamí 

ikhaa magayúu náa inalaç. 
8
Àçguanú 

náa inuu Anulúç Mekhuíí, kamí ikhaa 

màçkhànu náa inalaç. Xàbù áçkhán, 

ùnìkhaçùù ñawánlaç kamí ikháanç wì 

àjmà àjkiùùn ñejuanlaç, ùnìkhaçùù 

amiànlaç. 
9
Gàjmálaç kamí 

gaxnáméjuanlaç, ùmbìyàç. Ndíi 

nùndùçwàlaç, gaçnììlaç ndíi nùmbìyàç, 

kamí ndíi gagi khuwáanç gaçnìì ndíi 

najmálaç. 
10

Gùxùrígúmíjná náa inuu 

Xàbù Nikhii Mekhuíí, kamí ikhaa 

màçnimbáànçlaç.  

11
Àýguìnç, xúthànnúmamíjná 

mámbáanç ikháançlaç. Ikhaa wì 

naçthánnúmuu dxájuu, kamí naçthén 

ndíi ràçkhí eçni dxájuu, naçthánnúmuu 

xtáýgoo kamí naçthén ndíi ràçkhí má 

xtáýgoo maýgaa xuçkhuíin rá, mí 

múndíi ikháán narathán ndíi ràçkhí 

xtáýgoo, ràçkháaç mbáa wì 

nàçnimbánuu xtáýgoo ñejuaanç 

xuçkhuíin rá, ñejuaanç mbáa xàbù wì 

nàgìçì marajuaç jmàà numuu xtáýgoo 

xuçkhuçiin rá. 
12

Mbáwíí ñejuunç wì 

nixná xtáýgoo, ikhaa màýgoo 

màçnimákhríñààç kamí ikhaa màýgoo 

màçnimbátígààn (((màçnigámbààn))). 

Ndíi ikháán rá, ¿Tsáá lá ñejuaanç 

ndíi màràthànnúmáá ìmbàà dxájuaaç 

rúç?  

Xúçgímìjnà ndíi mùnì gájtsíí àjndù 
nùxùxímìjnà  

13
Ùdxawíín ikháanç xúgì rá, wì 

nùthàn xígì: <<Xúgì kamí gajtsíí 

mùçguà xuajin ruçkhuíin, 

màkhuwáánçlúç ikhí mbá tsiguç, 

mùçtsì kamí mùgùjuà, ràçkháá tháán 

mbújkáa màkhánúlúç mùwaçdáá>>. 

14
Ndíndù tséyàà ndíi khaçniiç ñejuunç 

màrìgá gájtsíí. ¿Ndíí ñejuanlaç 

ikháanç rúç?. Numuu ndíi xóo mbá 

rùjmbaaç ñejuanlaç, mbáxýgaa 

ekujmaa, kamí ìmbáxýgaa 

wámbárígààlaç. 
15

Rígì ndíi khaçyoo 

mùthànlaç nu: <<Múndíi Xàbù Nikhii 

Mekhuíí nandoo mùkhuwáánlúç nu, 

mùçnì rígì ò mùçnì ríñú mbòç. 
16

Múú 

ikháançlaç rá, majpú nùxùxímìjnà 

ndíndù nùthàn. Xógíç ndíi 

nùxùxímìjnà ruçkhuíin, majpú 

mixkawiç ñejuunç. 
17

Wì ndaçyoo ndíi 

khaçyoo ndíi màçni ndíi méjánç kamí 

tséçni. Mbá áçkhán ekhudaminaç.  

5  

Ndíi nudxawíín xàbù wì wáçdáá 
wéñuúnç  

1
¡Ùdxawíín rígì ikháançlaç xàbù 

wì kuaçdáá wéñuúnç! ùmbìyàç kamí 

gùndxàçwà jmàà numuu ndíi nàçkhà 

ndíi mùmínììlaç ikháanç. 
2
Ndíi 

kuaçdáálaç ikháanç mbá níçgààlaç 

ñejuunç, kamí ndíi xtíñalaç mbá 

némbòòn nìçphù ruxi ñejuunç. 
3
Àjuànç 

ndíi mùjmùç kamí àjuànç ndíi miçxá 

ndíi naxpíbiç ndíi kuaçdáálaç ikháanç 

mbá niçkhààlaç muguu, kamí ikhaa 

ndíi muguu àçkhuìnç màçni áçkhánlaç 

jmàà numalaç, xuçkhuíin má 

màçnigámbáalaç mbá xógíç xuyalaç 

xóo mbá aguç khaçniiç. Majpú 

nìnìmajtííç ndíi kuaçdáálaç mbiçi ndíi 

màmbá numbaaç. 
4
Ikhaa jýgóoç, 

ùdxawíín xóo endxaçwá numúún 

xàbù wì niñejun-mbááç nídààlaç ndíi 

nijmaa náa mbayalaç, jmàà ndíi 

minduwaç xóó nàngua ènìnúmèènjle 

ikháanç. Kamí Anulúç Mekhuíí wì 

Gíçdoo Mbá Xógíç Tsiakhii niçdxauun 

má açóón xàbù wì niñejunmbááç. 

5
Majpú mikhayuúç wéñuúç nikhuwa 

ikháançlaç náa inuu numbaaç rígì, 

kamí nìnì xógíç ndíi nìnìguàlaç, 

nìnìmaýgamíjná xóo mbáa xùjkúç wì 

nachoo màkhàñúu khaçniáaçlaç. 

6
Némbálaç nìxùrígèèn kamí nìradíin 

xàbù wì ndàà ndíi áçkhóón, xóo má 

ikheen nìnìýàmìjnà ndàà ndíi niñalaç 

ndìtháan.  

Ùnì akhii àjkiànlaç ndíndù nàçkhà ndíi 
akhii  

7
Ikhaa jýgóoç, àýguìnç, àçýgàlaç, 

ùwaçthèèn àjndù áçkhààlaç Xàbù 

Nikhii Mekhuíí. Ùyàà xóo khaçniiç eçni 

mbáa xàbù wì nañejunç xanáá náa 

mbaaç, nàgìçthùùn maxná xndúu ndíi 

naçdu, kamí nàgìçthùùn ndíi màçkhàà 

ruçwa ndíi wapha ò ìndáwáá mbòç. 

8
Xuçkhuíin máç ùwaçthèèn 

maýgáançlaç, kamí ùwajun-gújkuálaç, 

numuu ndíi naýgiyuu máç màçkhààlaç 

Xàbù Nikhii Mekhuíí. 
9
Xúgìçdàlaç 

khìníkháanç, àýguìnç, mundíi xárígá 

áçkhánlaç. Numuu ndíi wì marajuaç 

jmàà numalaç wíjì má mijýgíí náa 

rauunç xkrugua.  

10
Àýguìnç ñejuanlaç, ùyàrìdalaç 

xóo khaçniiç nimínììç kamí niwáçthèèn 

xàbù wì nirawíjýgààlaç ajýgóo Anulúç 

Mekhuíí wajyúuç. 
11

Majpú gagi 

khúwèèn wì numínììç èçyáálúç 

ikháánç. Nìdxawíín ikháançlaç jmàà 

numuu Jób xóo khaçniiç nìçni akhii 

àjkiùùn, kamí ndìyàà xóo khaçnii 

Anulúç Mekhuíí nìçni jmàà nindxuu. 

Numuu ndíi Xabù Nikhii Mekhuíí 

majpú méjáanç kamí nagawíinç 

àjkiùùn  

12
Ndíi jpú ìwáá nàthànlaç rá 

àýguìnç, nìmbá xúxùçdámìjnà jmàà 

numuu, xúxùçdamìjnà jmàà majñuunç 

mekhu, xúxùçdámìjnà jmàà majñuunç 

numbaaç, nìmbá ndàà ndíi 

uxùçdamìjnà jmàà numuu. Ndíndù 

nùthàn ajkuun, ajkuun máç gáçni. 

Ndíndù nùthàn nàýguá, nàýguá má 

gáçni, mundíi Anulúç Mekhuíí 

xákhumáaç mùçgua náa mùmínìì.  

Tsajkuun rígì ndíi khaçyoo màgùma  
13

Múndíi xtáa mbáa najmúuç 

náa majñalaç ikháanç, açthákháñuu 

Anulúç Mekhuíí. Múndíi xtáa mbáa 

nadxuuç rá, açni ajmúú náa inuu 

Anulúç Mekhuíí. 
14

Múndíi xtáa mbáa 

wì naçñuu nandii náa majñalaç 

ikháanç rá, andxaçóón wì wájun idxuu 

náa uçwá-dxájkuun mundíi 

muthankhañíí Anulúç Mekuíí jmàà 

numuu kamí mutsuaçaan sítí jmàà 

majñuunç mbiçyuu Xàbù Nikhii 

Mekhuíí. 
15

Tsajkuun ndíi munì jmàà 

mbá xógíç àjkiùún, màrìguíìlaç wì 

nandoo ákháñuu gáçni, múndíi 

nikhudaminaç áçkhán, Anulúç Mekhuíí 

màçni mbàà àjkiùùn khaçyoo. 
16

Ikhaa 

jýgóoç gùnìmajpúù áçkhánlaç náa 

inuu mámbáa ikháançlaç, kamí 

gùthànjkáan náa inuu Anulúç Mekhuíí 

jmàà numuu mbáa kamí ìmbàà 

mundíi màrìguáançlaç. Tsajkuun ndíi 

màçni mbáa xàbù wì jmbii náa inuu 

Anulúç Mekhuíí, majpú gíçdoo 

tsìkhìyùùç.  

17
Elíás ninindxuu mbáa xàbù 

xóo má ikháánçlúç xígì. Kamí 

nìndòçòò Anulúç Mekhuíí ndíi xáxnúu 

ruçwa, xuçkhuíin khaçniiç taxnúu ruçwa 

mbá ajtsú tsiguç ìthikhu náa inuu 

numbaaç. 
18

Àçkhuìnç niçthánkhánñuu 

mbùjúuç Anulúç Mekhuíí, ikhú 

nixnáalaç ruçwa, kamí nirígáalaç 

ganitsu náa numbaaç.  

19
Àýguìnç, múndíi mbáa wì náa 

majñalaç ikháanç naniñuunç khambaa 

ndíi ajkuun, kamí ìmbàà nambáyúu 

ndíi màtáýgàjleç, 
20

gàmáçáan 

àjkiànlaç ndíi mbáa xàbù wì 

mambáyúu matáýgààjleç náa 

khambaa ndíi méjánç mbáa xàbù-

áçkhán, màçnikhríyààç ndíi náa 

màkhàñúu, kamí mbá xógíç áçkhóon 

màýgudììlaç.  

 

 


